
Ed. 409. Nefndarálit

um frumvarp til laga um Búnaðarbanka íslands.

Frá landbúnaðarnefnd.

Nefndin hefír ihugað frv. þetta á nokkrum fundum og kynt sjer um- 
sagnir um það frá bankaráði Landsbankans, framkvæmdarstjóra Söfnunarsjóðs- 
ins, Búnaðarþinginu og ýmsum einstökum mönnum.

Nefndin er öll á einu máli um það, að mjög æskilegtsje, að landbún- 
aðurinn fái sem allra fullkomnasta lánsstofnun út af fyrir sig.

Með þvi móti ættu sveitabændur að fá greiðari aðgang að lánum til 
nauðsynlegra framkvæmda heldur en kostur hefír verið á að þessu, og að 
öllum likum nokkru ódýrari, þar sem lánum til landbúnaðar, sem i flestum 
tilfellum eru ábættulitil, yrði ekki blandað saman við lán til áhættusamari 
atvinnuvega.

Frumvarpið virðist hafa fengið svo góðan undirbúning sem frekast var 
kostur á og þvi sómdi, þar sem það er samið af lögfræðingi, sem sjerstaklega 
hefir kynt sjer lánsstofnanir með þarfir landbúnaðarins fyrir augum, og auk 
þess hefir um mörg ár starfað við heilbrigða lánsstofnun bjer á landi. Siðan 
hefir atvinnumálaráðherra athugað málið vandlega og sent það til umsagnar 
ýmsum stofnunum og einstökum mönnum.

Hefir frv. í aðalatriðum hlotið mjög eindregin meðmæli þeirra aðilja, 
er best skyn mega bera á svona mál, svo sem bankaráðs Landsbankans, fram- 
kvæmdarstjóra Ræktunarsjóðsins og Söfnunarsjóðsins og Búnaðarþingsins.

Far sem málið er nú svona vel undirbúið, treystir nefndin sjer ekki 
til að koma fram með breytingartillögur, er tvimælalaust megi til bóta verða.

Hyggur bún, að reynslan muni best skera úr um, bvort þörf sje 
breytinga.

Nefndin leggur þó nokkuð misríka áherslu á hinar einstöku starfs- 
greinar bankans.

Allir nefndarmenn telja hina mestu þörf á bústofnslánadeildinni, með 
því að þeim er kunnugt, hve miklir örðugleikar eru á því fyrir fátæka menn 
að koma upp bústofni og að það er mjög algengt, að þess vegna hafa menn 
svo litil bú, að þau geta alls ekki borið sig. Aftur búa aðrir við a lto f dýran 
leigupening. Nefndin telur það þvi illa farið, að skilyrðin fyrir láni gegn veði 
i búfje bafa verið fullmikið hert í Nd., sbr. 3. málsgr. 45. gr.

Um nauðsyn veðdeildarinnar eru nokkuð skiftar skoðanir innan nefnd- 
arinnar. Telja tveir nefndarmenn, að hennar sje ef til vill ekki brýn þörf, með 
þvi veðdeild Landsbankans geti int af höndum hennar hlutverk. Aftur leggur 
þriðji maðurinn (Jón J.) rika áherslu á, að þar sem sett sje upp sjerstök láns- 
stofnun fyrir landbúnaðinn, þá sje hún þannig úr garði gerð, að hún geti sem 
mest fullnægt lánsþörf sveitabænda. (Samkomulag befir þó orðið um að láta 
ákvæðin um veðdeildina haldast óbreytt).



Nokkuð eru og skiftar skoðanir um, hvorl leyfa skuli bankanum að 
gefa út sjerstaka flokka bankavaxtabijefa með happavinningum, en meiri blut- 
inn telur þó rjett, að þetta sje leyft.

Loks befir 1 nefndarmaður Iagt til að stofna nýja deild við bankann 
fyrir smábýli við kauptún og baupstaði, en meiri hl. telur þess ekki brýna 
þörf eins og stendur og óvist, hversu heppilegt það yrði fyrir stofnunina, enda 
málið svo litið athugað, að ógerlegt sje að leggja til, að að þvi sje hrapað að 
svo komnu. -

Þrátt fyrir þessar nobkuð mismunandi skoðanir bjá nefndarmönnum 
á einstökum atriðum, telja þeir allir þetta frv. um stofnun landbúnaðarbanka 
eitt merkasta málið á þessu þingi og það best undirbúna og gera sjer von um, 
að landbúnaðarbankinn megi verða stórfeld Iyftistöng fyrir landbúnaðinn, ef 
sala bankavaxtabrjefanna tekst eins og vænta má.

Að visu mundi nefndin gjarnan vilja gera ýmsar smábreytingar á frv., 
en það varð þó ofan á, að nefndin í heild flytti engar breytingartill. við það.

Nefndin telur það mjög mikilsvert, að komið sje upp umboðsskrif- 
stofum i sem flestum bjeruðum landsins, til að greiða fyrir viðskiftum þeirra 
við aðalbankann. Æ ttu þær i flestum tilfellum að geta sagt lánbeiðendum 
um lánskjör og um horfur með lánið, og veitt þeim fulla leiðbeining um 
undirbúning umsókna, og jafnvel annast sending þeirra o. s. frv., og hinsvegar 
verið bankanum til mikilsverðrar aðstoðar, eins og bent er til i 65. gr.

Hyggur nefndin, að heppilegt mundi að semja við sparisjóði þá og 
kaupQelög, sem almenns trausts njóta, um að taka slik störf að sjer, og að 
hvorumtveggja þeim stofnunum mundi ljúft að inna þau störf af hendi gegn 
litilli eða engri þóbnun, þar sem það er i þeirra verkahring að greiða sem 
best fyrir peninga- og fjármálum hjeraðsbúa sinna.

Þrátt fyrir mismunandi skoðanir á einstökum atriðum frumvarpsins, 
eru nefndarmenn sammála um, að málið i heild sinni gangi fram.

Alþingi, 24. april 1929.

